Список тем самопознание 7 класс
7 сынып (Өзін- өзі тану)
· Көкірек көзін ашалық!
· Көкірек көзін ашалық! 

· Сәулесімен санаңның, жігерленсің талабың

· Сыр мен Сымбат

· Қарым-қатынас мәдениеті 

· Қарым-қатынас мәдениеті 

· Аялай  біл, сен деп соққан жүректі 

· Адамның азаматтық тұлғасы 

· Атамекен – алтын бесік 

· Атамекен – алтын бесік 

· Құдіретті жер –ана

· Құдіретті жер-ана 

· Ғаламшар ғажаптары 

· Ғаламшар ғажаптары 

· Өмір, қымбатсың маған! 

· Өмір, қымбатсың маған! 

· Халық дәстүрі – асыл қазына 

· Халық дәстүрі – асыл қазына 

· Ұрпаққа өшпейтіндей із қалдырған

· Ұрпаққа өшпейтіндей із қалдырған

· Жасампаздық жемісі 

· Жасампаздық жемісі 

· Жақсылық – жан азығы  

· Жақсылық – жан азығы
Образцы
2-сабақ 

Көкірек көзін ашалық! 


Шаттық шеңбері


Алғашқы сабақта тақырыпты кеңейтіп, толықтыра түсу үшін мұғалім алдымен оқушылардың біреуіне С.Тастанбекқызының «Жүрек» атты өлеңін мәнерлеп оқуды ұсынады. 

Жүрек 

С.Тастанбекқызы 


Өлеңді тыңдап отырған балалар жүрек жылуымен адам баласы айналасына нұр шашып, бір-біріне қамқор болатынын түсінетін болады. Мұғалім шаттық шеңберін басқаша  өткізуі де ықтимал. 


Оқу ақпараты


«Көкірек көзін ашалық» атты тақырыптың екінші сабағында мұғалім оқушыларға шын ықылас, шын ниет, адал жүрекпен басталған әр істің нәтижелі болатынын ұғындырады. Жүреуктен шыққан жылы сөздің адамды тебірентіп, көңілін марқайтатын шапағаты туралы өзара пікірлесе отырып, оқушылар рухани қуаттың адамгершілік негізі екендігін сезінеді. әр адамның өсіп жетілуі, тұлғалық дамуы әркімнің өзіне, жасаған әрекетіне байланысты болатынын мұғалім оқу ақпаратына сәйкес түсіндіреді. 

Адам әр  ісін шын жүрекпен, ниетпен, сергек сезіммен, ыстық ықыласпен бастап, саналы түрде жақсылыққа бағыттап отырса, өзін де, өзгені де қуанышқа бөлейді. 

Мәтінмен жұмыс

Берілген мәтінді оқи отырып, оқушылар әр адамның өз өміріне өзі жауапты екендігіне назар аударады. Сонымен бірге,  төменде оқушылар көрсетілген сұрақтарға жауап беріп, өзара пікір алмасады. 

Неліктен автор адамды өз өмірінің суретшісі дейді? 

Жақсы өмір сүруі үшін адам не істеуі керек деп олайсыңдар?

Оқушылардың жауаптары әр түрлі болуы да ықтимал. Мәтіндегі негізгі ойды түсіну үшін өздері ойланып, бір-бірімен пікір алмасады. «Бәрі де өзіңе байланысты» деген қағиданың мәнін, шын ниетпен, жақсы істермен, адал еңбекпен көп нәрсеге қол жеткізуге болатынын ұғынады. 

Адам - өз өмірінің суретшісі. 

Б.Бұлқышев

Дәйексөз

Өзіңе сен, өзіңнің күшіңе сен, 

Қос қолыңмен істелген ісіңе сен.

Алысың да сыйлайды, жақының да,

Өзінді өзің төменге түсірмесең.

Ә.Тәжібаев

Өлең жолдарында айтылған ойға сәйкес өзіне сенімді, өзін-өзі бағалай алатын адамның әр ісінен жақсы нәтиже шығатынын өз сөздеріңмен тұжырымдаңдар. 

Дәйексөздің мағынасын мұғалім алдыңғы мәтіннің жалғасы ретінде түсіндіреді. өзін-өзі жетілдіріп, өзін-өзі дамытып, үнемі өсу үстінде болатын адамның өресі де биік, талабы да таудай екендігін айта отырып, мұғалім оқушыларды әр уақытта алға ұмтылуға шақырады. Нағыз күштің, құштарлықтың әр адамның өз бойында екендігін айтады.  Дәйексөздің түйінін дәптерге жазу тапсырылады. 

Дәйексөзден соң оқушылардың өз ойын жинақтай алуына жағдай туғызып, әрқайсысының өзіндік ішкі «Менін» түсіне алуына және көңіл күйін жақсы сезінулеріне  ықпал ететін «Тыныштық сәті» релаксациялық тәсілін өткізуге болады. әр оқушының дем алуына жағдай туғызатын бұл тәсіл оларды сезім сергектігіне үйретеді. 

Мәтінмен жұмыс

Мұғалім өлеңді мәнерлеп оқиды. Көкірегі ояу, ниеті таза адамның алдына қойған мақсат-міндеті өзі үшін ғана емес, болашақтағы жақсы өмір үшін, іс жасап, елі үшін толғанатынын айта отырып, ол адалдықпен атқарылған істің болашақ ұрпаққа өнеге екендігіне назар аудартады. Сұрақтарды талдауға ар-ұят, борыш-міндет тәрізді ұғымдар тірек болады. 

Адамдық борышың

Ш.Құдайбердіұлы

Шығармашылық жұмыс

Бұл әдіс әр дара тұлғаның өзіндік қабілетін, ой тереңдігін дамытуға ықпал етеді. Орайластырып берілген шығармашылық тапсырма оларды ізденімпаздыққа жетелейді. Төменде берілген Б.Күлеевтің «Өзім» атты өлеңін оқып, балалар өміріндегі барлық жақсылық та, жамандық та, жеңіс те, жеңіліс те әркімнің өзіне байланысты екендігіне мән береді. 

Өзім 

Б.Күлеев

Назар аудару

Саи Баба 

Сабақты қорытындылау

Сабақта қолданылған барлық әдіс-тәсілдердің ұтымдылығы берілген тақырыптың меңгерілу нәтижесін көрсетеді. Мұғалім екі сағатқа лайықталған бұл сабақтардың тақырыбын тұжырымдайды. Ол әр адамның бойында тұнып жатқан өзіндік ішкі мүмкіндіктердің ашылуына, олардың дүниетанымдық көзқарастарының кеңейіп, көкірек көздерінің ашылуына септігін тигізетін адамгершілік құндылықтардың маңызы туралы айтады. Мұғалім адамның өзін-өзі жетілдіруде, жақсы іске ұмтылуда, көкірегіңде сайрап жатқан талай асыл армандарды орындауда әркімнің өзі жауапты екендігін айтып, қорытынды ой жинақтайды. 

Жүректен жүрекке

Бұл әдісте мұғалім адамға балалық шақтың аса ыстық екенін, әйтсе де адам өмірінің өсіп, есею үстінде болатынын айтып, оқушыларға болашақта үлкен табыстарға жетуді тілейді. Олар төменде берілген өлеңді  оқып, бір-біріне жақсы тілектер айтады. 

4-сабақ
Сәулесімен санаңның, жігерленсің талабың

Мақсаты: -Оқушыларға ерік-жігер, күш-қуат, сана-сезім, тәрізді құндылықтардың адам өміріндегі маңызы туралы түсінік беру. 


Міндеттері: 
· Оқушыларды өз өміріне жауапкершілікпен қарай алуға, күш-жігерін, ырықты түрде толық пайдалана алуға үйрету;

· Оқушылардың ерік-жігерін, күш-қуатын саналы түрде арттыра алу дағдыларын дамыту;

· Оқушыларды табандылыққа, төзімділікке, жігерлілікке, қажырлылыққа, ерік-күштің мықтылығына тәрбиелеу. 

Шаттық шеңбері

Оқушылар дөңгелене шеңбер құрып, төменде берілген өлеңді мұғаліммен бірге орындайды.  

Қазақ вальсі

Сөзі С.Мұқановтікі

Әні Л.Хамидидікі

Май туса, гүлдер шешек атса жазда, 

Тоғайда бұлбұл, көлде аққу, қаз да.

Сайраса, біз жастар да нақ солардай, 

Бақытқа бөлегеніміз, сауық назға.

                 Қайырмасы

Бақыт нұрға,

Оранса жер, аспан.

Біздің жыр да, 

Бар жырға ұласқан. 

Махаббатты жырлаймыз біз –

Жастар, жастар, жастар. 

Сарқырап асау бұлақ ақса құздан, 

Алтын күн күлімдесе көкте қызған.

Біз жастар күн нұрынан қуат алып, 

Жайнаймыз жарығырақ жұлдыздардан.

                 Қайырмасы 

Әңгімелесу
Мұғалім үй тапсырмасын тексеру арқылы олардың ваналы әрекет, ерік-

күш туралы алған білімдерін кеңейтуді қарастырады. Оқушылардың үйден жазып келген мақалдарын талдай отырып, мұғалім өткен сабақтың тақырыбын жалғастыру үшін төмендегі сұрақтармен жұмыс жүргізеді. 

Ерік-күш пен жігердің адамға қажеттілігі неде?

Адам бойындағы ерік-күшті қалай дамытуға болады?

Жігерсіздіктенқалай айырылуға болады деп ойлайсыңдар?

Мәтінмен жұмыс

Мұғалім оқулықтағы «Оқып үйренейік» атты шартты белгімен берілген 

төмендегі мәтінді көркемдік тебіреніспен интонациалық талаптарға сай оқып береді. Әңгіме түрінде берілген бұл мәтін оқушылардың есту, тыңдау, әңгімелеу, түсіну, қорыту тәрізді әрекеттерін дамытады. Бұл ретте мұғалім тақырыптың  мазмұнынт ашатын сұрақтар арқылы мәтіндегі негізгі ойды жинақтап, олардың құндылықты мәнін оқушыларға өз пікірлерімен пайымдатады.  

Ерік-күшің мықты болсын

Б.Айтуқызы


Думанның ісі неге оңға баспады?


Өздеріңнің  де аталарыңнан ақыл сұраған кездерің болды ма?


Өзіне талап қоя білушілік дегенді қалай түсіндіресіңдер?


Әңгіменің мәні неде деп ойлайсыңдар?


Шығармашылық жұмыс

Оқушыларға жазба жұмысты орныдау шарты түсіндіріледі. Өлең мазмұнына орай олар адамның аңсаған арманына жетуі үшін, өмірдегі өз орнын табуы үшін қажетті талаптарды саралап, өз ойларын қағазға түсіреді. Санаңмен санасып істеген әр істің оңға басып, үлкен жетістіктерге апаратынын, өзіңе деген  сеніміңді арттыратынын өлеңдегі оймен жалғастырады. Мұғалім эссе жазудың өзіндік ерекшеліктерін, оның шығармадан айырмашылығын түсіндіруі керек. Баланың ойына шек қойылмайды. 


Өлеңдегі ойды негізге ала отырып, эссе жазыңдар. 

Өзіңе сен!
Н.Оразалин


Өзіңе сен!


Күшіңе сен бойдағы ерен, 


Сенім  деген киелі қойма дер еме.


Көл – көңілдің жатпайды жайнап үсті...


Жеңілу де, жеңіс те бұл өмірде, 


Бәр, қарғам, өзіңе байланысты. 


Дәйексөз


Бұл дәйексөздің мағынасын түсіндіруде басты назарды әр адамның өзіне деген сеніміне аударған жөн. Мұғалім оқушыларға сенім және саналы оймен қарекет жасау ерен күшті, жігер мен намысты, төзімді қажет ететіндігін айтады. Дәйексөзді төмендегі оймен тұжырымдауға болады:


Санаңмен санасып, әбден ойланып жасаған іс оң нәтиже береді;

Ынта мен ықтиярың келіскен жағдайда көп нәрсені үйренерсің;

Тәуекелге бел байласаң, арманыңа жетерсің; 

Қайратыңа жігерің сай болса, еңбегін еш кетпейді;

Әр адамда сенген ісін орындауға жетерлік күш-қайрат болады.

И.Гете

Нақыл сөздің мағынасын өз сөздеріңмен өрбітіп көріңдер. 

Сабақ әрі қарай «Тыныштық сәті» релаксациялық тәсілін өткізумен жалғасады. Сыныпта оқушылардың дем алуына жағдай жасалатын бұл тәсілде балалар іштерінен адам бойындағы кездесетін жақсы қасиеттер мен жаман қылықтарды өзара салыстырады. 

Назар аудару
Үлкен еркі-әлденені қалап, соған қол жеткізе білушілік қана емес, сонымен қатар керегі жоқ кезде әлденеден өзін бас тартқыза білуде. Ерік дегеніміз – жай ғана тілек емес, оның үстіне сол тілекті қанағаттандыру, ал мұның өзі әрі тілеу, әрі тоқтау, әрі бас тарту. 

А.С.Макаренко

Жадаятты өз ойларыңша жалғастырыңдар.

Данияр соңғы кезде  өзгеріп кеткен сияқты. Көп нәрсеге немқұрайлы қарайтын тәрізді. Өткен аптада тарих сабағынан реферат жазып келу тапсырылған болатын. Даниярдың есіне ол тек келесі сабақ болатын күні ғана түсті. Асығып, тақырыпқа терең бойламай, жалаң жаза салды. Көп ойланып, күш жұмсауға ерінді. Ізденуге ынтасы болмады. 

Содан болар, алған бағасы да төмен болды. Сыныптастары жақсы оқитын Даниярдың мұнысына таң қалды.  Апайы да ренжіген сыңай танытты. Тапсырылған істі қалай болса, солай орындай салуға болмайтынын түсінген Данияр ерік-күшін шыңдау үшін не істеу керектігін жоспарлады. Ол алдымен бойынан жалқаулық, немқұрайлылық, ұқыпсыздық сияқты жағымсыз қылықтарды қуып шығуды ойлады. Одан кейін не істеу керектігін білмей басы қатты. 

Даниярға қандай ақыл қосуға болады?

Ерік-жігерді қалай дамытуға болады деп ойлайсыңдар?

Өздерің Даниярдың орнында болсаңдар не істер едіңдер?

Жадаятты талдауда оқушылар өз пікірлерін ортаға салады. Бәлкім, олардың кейбіреулерінің де осындай жағдайға кез келгендері бар шығар. Сол себепті жадаяттың шешімін әркім өз ой елегінен өткізуі мүмкін. Мұғалім оларға дұрыс бағыт беруді қарастырады. 

Жүректен жүрекке  
Оқушылар өлеңді оқыған соң адамға өмірде не қымбат екендігі жөнінде  пікірлеседі. Өзіңді қуанту үшін қай жағдайда болсын ықылас пен сенім, жақсы көңіл күй, ар тазалығы керек екен деп сабақты шат көңілмен аяқтайды. 

Адамға өмір берген

Е.Кішкенеев

Адамға өмір берген, сенім берген,

Бал шырын гүл құйылған көңіл – зерен. 

Шапшымай, шатынамай, шашып алмай,

Сақтасаң сырлы аяқтай төгілмеген.

Жорғадай жүрісімен қымбаттаған,

Сөзіңнен, мінезіңнен мін таппаған.

Мен сенің ерлігіңнен қауат алдым, 

Жылаңқы жарым ойды тыңдатпаған. 

Өсірдің мерейімді жанымды ұғып,

Сенімім келді тағы сағындырып.

Дүние-жігерлігі арман болып,

Енжарға көрінер тек сағым-күдік. 

